КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса Веськӧдлан котырлӧн
ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧд серти (водзӧ – Вежсьӧмъяс).
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти, тайӧ пунктса мӧд абзацӧн урчитӧм положениеяс кындзи.
Вежсьӧмъяслӧн 1 пункт паськалӧ 2018 вося тӧвшӧр тӧлысь 1 лунсянь артмӧм инӧда йитӧдъяс вылӧ.
Коми Республикаса Веськӧдлан котырӧн
Юрнуӧдысьӧс Медводдза вежысь 




      Л. Максимова
Сыктывкар
2018 вося лӧддза-номъя тӧлысь 19 лун
274 №
Коми Республикаса Веськӧдлан котырлӧн
2018 во лӧддза-номъя тӧлысь 19 лунся 274 №-а шуӧм дорӧ
СОДТӦД
Коми Республикаса Веськӧдлан котырлӧн 
ӧткымын шуӧмӧ пыртӧм 
ВЕЖСЬӦМЪЯС
1. “Коми Республика мутасын меститчӧм Ылi Войвыв районъясысь мунысь гражданалы, сы лыдын Ылi Войвыв районъяс социальнöя реструктурируйтан пилотнöй проектын участвуйтысьяслы, транспорт рöскод компенсируйтöм йылысь” Коми Республикаса Веськӧдлан котырлӧн 2008 во ӧшым тӧлысь 23 лунся 364 №-а шуӧмын:
Коми Республика мутасын меститчӧм Ылi Войвыв районъясысь мунысь гражданалы, сы лыдын Ылi Войвыв районъяс социальнöя реструктурируйтан пилотнöй проектын участвуйтысьяслы, транспорт рöскод компенсируйтан пӧрадокын, мый вынсьӧдӧма шуӧмӧн (1 №-а содтӧд):
1) 8 пунктса 3 пунктув гижны тадзи:
“3) документъяс, мыйяс эскӧдӧны шыӧдчысьӧс да сылӧн аскотырӧ  став тыр арлыда пырысьӧс да сылӧн аскотырӧ став тыр арлыдтӧм пырысьлӧн чужӧм йылысь эскӧдангижӧд, кодъяс вылӧ индӧма транспорт рӧскод компенсируйтӧм;”;
2) 81 пунктса 2 пунктув киритны.
2. “Челядя семьяяслы Коми Республикаын канму гарантияяс йылысь” Коми Республикаса Оланпас збыльмӧдан мераяс йылысь” Коми Республикаса Веськӧдлан котырлӧн 2004 во ӧшым тӧлысь 31 лунся 282 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2017 во моз тӧлысь 10 лунся 429 №-а шуӧмын:
1) 2 пунктса коймӧд абзац киритны;
2) шуӧм дорӧ содтӧдын:
1 пунктлӧн 1 пунктувса “б” пунктув, 2 пунктувса “в” пунктув киритны.
3. “Челядя семьяяслы Коми Республикаын канму гарантияяс йылысь” Коми Республикаса Оланпас збыльмӧдан мераяс йылысь” Коми Республикаса Веськӧдлан котырлӧн 2004 во ӧшым тӧлысь 31 лунся 282 №-а шуӧмын:
Быд кагалы, коді чужӧма, кодӧс босьтӧма пи (ныв) пыдди, босьтӧма тӧрасьӧм (тӧждысьӧм) улӧ, пособие индан да мынтан пӧрадокын, мый вынсьӧдӧма шуӧмӧн (4 №-а содтӧд):
1) 2 пунктын:
а) 2 пунктув гижны тадзи:
“2) кага чужӧм йылысь эскӧдангижӧд;”;
б) содтыны татшӧм сюрӧса 61 пунктув:
“61) гражданалысь оланног пасъян органъясысь чужӧм йылысь эскӧдангижӧдӧ кагалӧн бать йылысь тӧдмӧгъяссӧ пыртан подув йылысь справка (шыӧдчысь сетӧ ӧтка мамъяслӧн челядьлы урчитӧм ыдждаын пособие индӧм могысь). Сэк, кор чужӧм йылысь эскӧдангижӧдӧ кагалӧн бать йылысь тӧдмӧгъяссӧ абу пыртӧма (“бать” графаын сулалӧ визь), индӧм справкасӧ оз сетны;”;
2) 3 пунктын:
а) 6 пунктулын “(тӧрасьӧм (тӧждысьӧм) улӧ босьтӧм кагалы пособие индӧм могысь);” кывъяс вежны “(тӧрасьӧм (тӧждысьӧм) улӧ босьтӧм кагалы пособие индӧм могысь).” кывъясӧн;
б) 7 да 8 пунктувъяс киритны;
в) ӧкмысӧд абзацын “1, 2, 6, 8 пунктувъясын” кывъяс вежны “1, 2, 6 пунктувъясын” кывъясӧн;
3) 4 пунктса мӧд абзацын “21, 7 пунктувъясын” кывъяс вежны “21 пунктулын” кывъясӧн;
4) 8 пунктса 2 пунктулын “кӧкъямысӧд абзацын” кывъяс вежны “квайтӧд абзацын” кывъясӧн.
